
Aflát

22. tími

Tilgangur: Að læra að við þurfum að biðja fyrir syndgum.
Við biðjum einnig reglulega fyrir mönnum í hreinsunareldinum, einkum á

allrasálnamessu. Þá verðskuldum við líka aflát.

Hugmynd af kennslustund:Við lesum í Matteusarguðspjalli, 16. kafla, vers 13

til 19. Hér lesum við um það hvernig kirkjan fékk vald til að veita mönnum

refsilausn. Kirkjan fékk lykilinn að himnum.

https://biblian.is/biblian/matteusargudspjall-16-kafli/

https://biblian.is/biblian/matteusargudspjall-16-kafli/


Aflát

Hugsum okkur að við séum í fótbolta á blettinum. Bletturinn er nálægt
stofuglugganum í húsinu okkar. Þess vegna er mömmu illa við að við séum þar í
fótbolta. En við gerum það samt. Það er rangt. Skyndilega sparka ég boltanum og
… brothljóð.
Boltinn flaug í gegnum rúðuna. Nú vandast málið. Mamma er reið og pabbi líka. Ég
hlýt talsverða refsingu. Ég verð að sjá af hluta vasapeninga minna í hverri viku í
fáeina mánuði. Næsta dag er pabbi ekki lengur reiður. Ég lofaði honum að bæta
mig og gæta betur að mér í framtíðinni. Samt verð ég að endurgjalda hluta af
vasapeningum mínum. Ég er ekki leystur undan refsingunni.
Nú legg ég mig allan fram. Ég sýni að ég gæti betur að mér. Dag nokkurn segir
pabbi: „Ég gef þér eftir einn mánuð.“ Það merkir að ég þarf að borga einum
mánuði skemur af vasapeningunum. Það er auðvitað gott.
Einn góðan veðurdag kem ég heim úr skólanum. Þá er amma komin í heimsókn.
Hún hefur heyrt söguna. Hún hefur talið pabba á að gefa mér eftir einn mánuð í
viðbót. Nú er ekki svo mikið eftir af skuldinni.
Ég segi þessa sögu til útskýringar.
Þegar við syndgum verðum við að biðjast fyrirgefningar. Þegar við höfum fengið
fyrirgefninguna erum við hins vegar ekki laus við refsinguna sem leiðir af syndinni.
Þessa refsingu nefnum við syndastraff. Við getum losnað undan þessu syndastraffi
á margvíslegan hátt.
Við getum lagt okkur öll fram og sýnt að við viljum bæta okkur. Aðrir geta líka
beðið fyrir okkur eða unnið góðverk í okkar þágu. Þetta köllum við aflát.
Aflát er eftirgjöf syndastraffs.
Við getum verðskuldað þessi aflát sjálf. Aðrir menn geta líka verðskuldað þau fyrir
okkar hönd. Við getum líka verðskuldað aflát fyrir aðra. Við minnumst sérstaklega
eins hóps manna. Það eru þeir sem eru í hreinsunareldinum. Þeir verða að bíða
þangað til þeir komast til Guðs. Við verðum að verðskulda að þeir fái aflát. Þá
komast þeir fyrr til himna.
Við getum verðskuldað aflát fyrir okkur sjálf og aðra menn, einkum þá sem eru í
hreinsunareldinum.
Hvernig verðskuldum við þetta aflát? Kirkjan hefur vald til að segja hvað við getum
gert. Stundum lætur hún okkur fara með bæn eða krefst meiri fórna eða
góðverka. Við verðum líka sjálf að vilja verðskulda aflát.
Við verðskuldum aflát ef við viljum gera það sem kirkjan krefst af okkur og
viljum sjálf verðskulda aflátið.



Með þessu hjálpum við fólki að komast fyrr til Guðs. Þegar páfinn blessar „borg og
heim“ á jólum eða páskum getum við verðskuldað fullkomið aflát.
Fullkomin aflát færa okkur eftirgjöf yfirbótar.
En þessu tengjast þrjú skilyrði.
Til þess að hljóta fullkomið aflát verðum við að skrifta, ganga til altaris og biðja
bænar sem páfinn ákveður.



Hvað er aflát?
Aflát er eftirgjöf syndastraffs.

Fyrir hvern getum við verðskuldað aflát?
Við getum verðskuldað aflát fyrir okkur sjálf og aðra menn, einkum þá sem eru í
hreinsunareldinum.

Hvenær verðskuldum við aflát?
Við verðskuldum aflát ef við viljum gera það sem kirkjan krefst af okkur og
viljum sjálf verðskulda aflátið.

Hvað færir okkur fullkomið aflát?
Fullkomið aflát færir okkur eftirgjöf yfirbótar.

Hvað verðum við að gera til þess að verðskulda aflát?
Til þess að hljóta fullkomið aflát verðum við að skrifta, ganga til altaris og biðja
bænar sem páfinn ákveður.


